
Disgwylir i chi archwilio’r ddrama o safbwynt: 

• Perfformiwr
• Cynllunydd
• Cyfarwyddwr

Cynlluniwyd yr adnodd hwn i’ch cynorthwyo i ganolbwyntio ar 
y tri maes hwn. 

Mae hwn yn ddarn mor gyffrous o theatr - mwynhewch! 

----------------------------------------------------------------------------------------------------------------------------

Beth mae RADICALEIDDIO yn ei olygu? 

Mae Radicaleiddio yn broses lle mae unigolyn neu grŵp yn mabwysiadu delfrydau a dyheadau 
gwleidyddol, cymdeithasol neu grefyddol eithafol sy’n gwrthod neu’n tanseilio y status quo 
neu’n tanseilio syniadau cyfoes a mynegiannau o ryddid dewis. 

----------------------------------------------------------------------------------------------------------------------------

Yn Ebrill 2012 cyflwynodd Theatr Genedlaethol Cymru (National Theatre Wales) The 
Radicalisation of Bradley Manning (TROBM), drama newydd gan Tim Price, mewn tair ysgol ar 
draws Cymru. 

CYFLWYNIAD

Roedd y cynhyrchiad gwreiddiol yn safle-benodol ac agorodd yn Ysgol Tasker Milward, 
Hwlffordd, lle cwblhaodd Bradley Manning ei addysg uwchradd. Fe aeth y sioe wedyn ar daith i 
Ysgol Uwchradd Caerdydd ac Ysgol Uwchradd Cei Connah yn Sir y Fflint. 

Roedd y chwe pherfformiwr, pob un tua oedran Bradley, yn chwarae nifer o gymeriadau yr 
un, gan gynnwys pob un yn chwarae rhan Bradley Manning ei hun ar adegau gwahanol yn y 
ddrama. 

Cafodd y sioe ei darlledu hefyd ar-lein ynghyd ag adnodd sgwrsio a dolenni i ragor o 
wybodaeth am y themâu a’r digwyddiadau y soniwyd amdanynt yn y ddrama. 

Cafodd y ddrama wedyn ei hadfywio a’i pherfformio yng Ngŵyl y Fringe yng Nghaeredin yn 
2013. Cadwodd y cynhyrchiad bwysigrwydd y sefyllfa safle benodol ac fe’i pherfformiwyd 
mewn ysgol. 

   ‘A viscerally exciting piece of theatre.’ 
        The Guardian

THEATR GENEDLAETHOL CYMRU (NTW)

TROBM yw’r ddeunawfed ddrama i’w chynhyrchu gan NTW. 

Beth yw NTW?  

O wefan NTW: www.nationaltheatrewales.org:

Ni yw: 
• Theatr Genedlaethol Saesneg ei haith Cymru, a theatr genedlaethol iuengaf y DU 
• Nid ydym wedi’n lleoli mewn adeilad (rydym yn creu gwaith ar draws Cymru a thu   
 hwnt...)  

Rydym yn creu gwaith:
•	 sydd	yn	safle-benodol	(e.e.	ar	draethau,	mewn	coedwigoedd,	neuaddau	pentref,	ar		 	
	 fynyddoedd,	ar	draws	trefi,	ond	weithiau	mewn	theatrau	hefyd.)
•	 sy’n	arloesol	yn	ddigidol,	yn	cynnwys	darlledu	byw	a	gemau,	ochr	yn	ochr	â	chymuned		 	
	 ar-lein	o	fwy	na	5,700	o	aelodau	
• gydag artistiaid a chwmnïau sy’n enwog yn rhyngwladol (e.e. Michael Sheen, Gruff   
	 Rhys,	Frantic	Assembly)	a	bob	amser	gyda	chymunedau	–	nid	ar	eu	cyfer	yn	unig	(yn	 
	 enwedig	drwy	TEAM,	ein	rhwydwaith	o	600	o	unigolion	sy’n	angerddol	dros	y	 
 celfyddydau) 

Cenedl Cymru yw ein llwyfan:

O	fforestydd	i	draethau,	o	awyrendai	i	drefi	ôl-ddiwydiannol,	o	neuaddau	pentref	i	glybiau	nos.

Rydym	yn	dwyn	ynghyd	beirdd	sy’n	adrodd	straeon,	gweledyddion	gweledol	a	dyfeiswyr	
syniadau. Cydweithiwn gydag artistiaid, cynulleidfaoedd, cymunedau a chwmnïau i greu theatr 
Saesneg wedi’i gwreiddio yng Nghymru ag elfen ryngwladol.

Cewch hyd i ni o gwmpas y gornel, ar draws y mynydd ac yn eich gardd gefn ddigidol.

Cwestiynau:

• Sut mae TROBM yn ffitio i mewn i’r math o waith mae NTW am ei wneud?
• Pa elfennau o’r ddrama sy’n berffaith ar gyfer NTW? 

Isod mae Vimeo llawn gwybodaeth am y cynhyrchiad cyntaf. Mynnwch olwg:

Vimeo – Tim Price & NTW - TROBM: 
http://bit.ly/2bNl6g6

Porthiant ar Twitter yn dilyn datblygiad y ddrama: #ntw18
http://bit.ly/2bNvDIE

Ymatebion y Gynulleidfa:
http://bit.ly/2bvWQBx

TROBM yw’r 18fed ddrama i’w chynhyrchu gan Theatr Genedlaethol Cymru (NTW). 

Mae’n adrodd stori Bradley Manning, y milwr 24 oed o UDA a gyhuddwyd o ryddhau 
cyfrinachau am ryfeloedd Iraq ac Afghanistan i WikiLeaks.  Ar ôl bron i ddwy flynedd yn 
y carchar heb gael ei gyhuddo, rhoddwyd Manning o’r diwedd ar brawf ac yn y diwedd 
fe’i anfonwyd i garchar am 35 mlynedd. Dechreuodd y prawf ar ôl i’r ddrama hon gael ei 
hysgrifennu. 

Y DDRAMA

----------------------------------------------------------------------------------------------------------------------------

Mae WikiLeaks yn sefydliad rhyngwladol di-elw sy’n cyhoeddi gwybodaeth gyfrinachol. 
Eu slogan yw: ‘We open governments’. 

Yn ôl gwefan WikiLeaks, ei nod yw:

“to bring important news and information to the public... One of our most important 
activities is to publish original source material alongside our news stories so readers 
and historians alike can see evidence of the truth.”

----------------------------------------------------------------------------------------------------------------------------

Wedi’i hysgrifennu ar gyfer cast ensemble - chwe actor (4 dyn 2 fenyw) yn y cynhyrchiad 
gwreiddiol. 

Mae’r ddrama yn neidio yn bennaf trwy DRI chyfnod amser: 

• Cyfnod Manning yn ysgol Tasker Milward, 
• Ei ymadawiad o Brydain hyd at gweithrediad WikiLeaks 
• Ei amser fel carcharor mewn cell fechan yn y Quantico Brig, lle cafodd ei ynysu a diosg   
 ei ddillad gyda’r nos
•  Mae yna BEDWERYDD cyfnod amser o’r Presennol yng ngolygfa dau 

Cafodd y ddrama dderbyniad da gan gynulleidfaoedd a beirniad y theatr. 

PERFFORMIADAU ALLWEDDOL

• Mai 2010   Arestio Manning yn Iraq 
• 3ydd Mehefin  2010  Prawf Manning yn cychwyn 
• Ebrill 2012   Perfformio TROBM – teithio Cymru 
     (Mam Bradley Manning yn y gynulleidfa yn Ysgol Tasker   
     Milward)
• 5ed  Awst 2013  TROBM yn agor yng Ngŵyl Caeredin 
• 21ain Awst 2013   Dedfrydu Manning i 35 mlynedd o garchar  
• 29ain Awst 2013    TROBM yn cau yng Ngŵyl Caeredin 

Fel darn cyfoes o theatr, mae’n ddiddorol gweld fod y ddrama wedi’i chreu a’i pherfformio tra 
roedd prawf Manning yn digwydd ac roedd y cwmni yn llwyr ymwybodol o’r sylw fyddai achos 
Manning yn ei fynnu yn y cyfryngau. 

Digwyddodd y dedfrydu mewn gwirionedd ar 21ain Awst cyn i’r cynhyrchiad yng Nghaeredin 
ddod i ben! 

Nodyn gan NTW

NTW18 Drama ffuglen yw hon a 
ysbrydolwyd gan stori wir. Mae’r 
digwyddiadau, y cymeriadau a’r llinellau 
amser wedi cael eu newid at ddibenion 
dramatig. Mewn rhai achosion, mae 
cymeriadau a digwyddiadau ffuglen 
wedi cael eu hychwanegu at y plot, ac 
mae’r geiriau’n deillio o ddychymyg 
yr awdur. Ni ddylid ystyried y ddrama 
fel bywgraffiad neu unrhyw adroddiad 
ffeithiol arall.

FFEITHIAU DARLLEDIAD BYW

Yn gynnar iawn yn y broses cynhyrchu roedd hi’n amlwg i dîm creadigol NTW y byddai’r 
diddordeb yn y ddrama a’r cwestiynau oedd yn codi ohoni yn llawer ehangach na’r lleoliadau 
o gwmpas Cymru - mewn ysgolion yn Hwlffordd, Caerdydd a Chei Connah - ac yn wir yn 
ehangach na Chymru ei hun.

Felly fel rhan o’r profiad ar-lein fe gawson nhw rhai trafodaethau gyda’r cyfarwyddwr John 
McGrath a phenderfynu bod angen darllediad byw, i ddarparu ar gyfer y diddordeb rhyngwladol 
hwn a chaniatáu i bobl ar draws y byd i wylio a chymryd rhan.

Yn wahanol i gwmnïau theatr eraill sy’n gweithredu  o fewn waliau, mae prif bresenoldeb NTW 
o hyd wedi bod yn ddigidol trwy eu cymuned ar-lein. Mae yna ddisgwyliad i fywyd digidol 
cynhyrchiad gael sylw a gofal. Tra bydd hyn yn codi proffil y cynhyrchiad nid dyma’r brif sianel 
marchnata i’r theatr ond mae’n ffordd ddilys o werthfawrogi’r stori, y ‘cynnwys’.

Penderfynwyd ar y darllediad byw ac roedd y tîm yn NTW yn llawn cyffro ynglŷn â photensial yr 
elfen hon o’r cynhyrchiad. Fe ddaeth yn: 

	 “Live	webstream	gives	an	intense	slant	to	a	play	about	the	Welsh-American 
 WikiLeaks ‘martyr’” 

	 Looking	at	CCTV	footage	of	a	school	hall	in	Cardiff	through	Adobe	Flash		 	
	 Player	in	the	corner	of	a	webpage	and	listening	to	the	attendant	interference,		
	 bells,	buzzes	and	bleeps	might	not	sound	like	the	cutting	edge	of	theatre.	 
	 But	by	the	time	National	Theatre	Wales’	tech	wizard	Tom	Beardshaw	closes	 
 the live stream of Tim Price’s electric new play The Radicalisation of Bradley  
	 Manning	with	the	school	pupils	and	soldiers	we	have	been	watching	taking	 
	 their	bow,	this	is	exactly	what	the	“audience”	are	convinced	we	have	 
 witnessed.
        Dylan Moore, THE ARTS DESK
           Ebrill 2012

 NTW are known for their unusual choices of performance venue and this 
 production was no different. The action took place in school halls across 
 Wales including the one that Manning attending during his time in the country. 
 This was not the only performance outlet, in an attempt to create a ‘hyper 
 connected’ theatre event the live performances were streamed online to a 
	 dedicated	website	for	anyone	to	watch	free	of	charge….	this	was	a	highly 
 innovative and inspired idea that enhanced the impression of constant 
	 surveillance…
           Chelsea Gillard
           Mai 2012

HYPER-GYSYLLTIAD yw’r term a roddir gan John McGrath i brofiad y gynulleidfa wrth gael 
eu cysylltu a darllediad byw a dolenni ar-lein eraill i gynhyrchiad e.e. Twitter, Facebook a 
llwyfannau rhwydwaith cymdeithasol eraill. 

CAEREDIN

Pan aeth NTW â’u sioe a gymeradwywyd gan bawb i Ŵyl y Fringe yng Nghaeredin fe 
wnaethon nhw welliannau i ddarllediad byw cynhyrchiad y Fringe. Yn wreiddiol roedd y 
darllediad byw yn brofiad bwrdd gwaith yn unig. Ar gyfer Caeredin roedd hefyd i’w weld ar 
ffonau symudol a thabledi.

Roedd adnodd sgwrsio o fewn y darllediad byw a oedd yn caniatáu i wylwyr wneud sylwadau 
a thrafod y cynhyrchiad. Roedd hefyd gwesteion gwadd yn sgwrsio ar y darllediad byw hwn i 
hwyluso’r drafodaeth bob nos, gan ychwanegu eu safbwynt unigryw nhw i’r sioe. Alexa O’Brien, 
y newyddiadurwr a ddarparodd archif eang o’r unig adysgrifau o brawf caeedig Bradley oedd 
ar gael, gyflwynodd y noson fwyaf poblogaidd. Fe ymunodd Tim Price, awdur TROBM, yn y 
sgwrs.

Fe ddefnyddion nhw hefyd nodwedd borthiant (feed) newydd livestream.com  fel system 
dolenni, fe weithiodd fel tudalen Facebook yn y modd y gallent bostio dolenni i wybodaeth 
gefndirol a deunydd ffynhonnell am fywyd Manning y gallai’r gynulleidfa wedyn eu darllen 
a‘u rhannu gan fod y sioe yn fyw. O’u hystadegau, gallai NTW weld fod hyn yn nodwedd 

boblogaidd o’r profiad, gyda 70% o’r gwylwyr yn clicio trwyddo i’r dolenni.
Roedd tair nodwedd y darllediad byw (darllediad byw, sgwrsio  a system dolenni) wedi’u mewn 
blannu fel pecyn cyflawn ar safleoedd eraill. Manteisiodd NTW ar hyn. Er mwyn mynd â’r 
darllediad byw i gynulleidfa â photensial ehangach, roedd y darllediad cyfan wedi’i fewn blannu 
ar dudalen Facebook NTW, eu cymuned ar-lein, ac ar noson wahanol, ar wefan Huffington 
Post.

Yr ystadegau (Caeredin):

• Fe wyliodd 6,500 o aelodau y darllediad byw o Bradley Manning mewn 1,269 dinas ar   
 draws 103 o wledydd.

• Roedd 56% o’r gynulleidfa wedi’u lleoli yn y DU, tra roedd cynulleidfaoedd eraill i’w   
 gweld yn y UDA, yr Almaen, Siapan, Iwerddon, Yr Iseldiroedd ac Awstralia. 

• Wrth wylio’r ystadegau byw, gellid gweld fod yna aelod o’r gynulleidfa yn Portland (UDA)  
 yn gwylio ar yr un pryd â rhywun ym Mhort Talbot (Cymru).

• Fe wyliodd 20% o’r gynulleidfa ar ddyfeisiau symudol neu dabled, ar amrywiaeth o 60 o   
 ddyfeisiau. 

• Oddi wrth yr adborth ar yr adnodd sgwrsio, fe welodd tîm NTW fod un aelod o’r    
 gynulleidfa yn Awstralia yn gwylio ar ei ffôn symudol tra ar y bws!

Yn ystod y tair wythnos o ddarlledu i Livestream.com, llwyddodd NTW i greu rhwydwaith 
newydd o bron i 4,000 o ddilynwyr ar y llwyfan (dyma’r tro cyntaf iddyn nhw ddefnyddio’r safle).

BETH GAFODD EI RYDDHAU? 

•    Roedd y fideo pwysicaf yn dangos hofrennydd Apache Byddin UDA yn Iraq yn  
 saethu at grŵp o bobl oedd yn cynnwys newyddiaduwryr o Reuters. Cafodd y  
 fideo ei olygu gan WikiLeaks a’i alw yn “Collateral Murder”. 

•    Roedd yr ail swp o ddogfennau a ddarparwyd gan Manning ac a gyhoeddywd  
 gan WikiLeaks yn adroddiadau am ddigwyddiadau yn Afghanistan ac Iraq.  
 Galwodd WikiLeaks hwy yn “War Logs” a dywedasant eu bod yn dangos fod 
 llawer mwy o sifiliaid wedi’u hanafu nag yr adroddwyd gan UDA yn flaenorol.  

•    Cyhuddwyd Manning hefyd o ddarparu WikiLeaks gyda dogfennau yn perthyn  
 i’r rhai gafodd eu caethiwo yn Guantanamo.

•    Y pentwr mwyaf o ddogfennau a ddarparwyd gan Manning i WikiLeaks oedd  
 cannoedd o filoedd o geblau Adran Wladol.

Wedi’i gynllunio fel darn safle-benodol, cafodd ei gyflwyno mewn llwyfan cylch mewn 
neuaddau ysgol. Doedd y gynulleidfa ddim yn eistedd o gwmpas y gofod perfformio yn y dull 
traddodiadol ond fe’u gwasgarwyd ar hap o gwmpas y gofod actio. Roedd hyn yn golygu fod 
rhai o’r gynulleidfa yn eistedd ar seddau sengl rhwng rhannau o’r set ac wedi’u hynysu oddi 
wrth aelodau eraill o’r gynulleidfa. Y seddau a ddefnyddiwyd oedd cadeiriau ysgol ac roedd y 
gynulleidfa yn teimlo’n rhan o’r ddrama. Roedd llawer o’r golygfeydd yn y ddrama yn mynd nôl 
i ddyddiau ysgol Manning a’i wersi Hanes er mwyn i’r gynulleidfa deimlo eu bod nhw nôl yno 
gydag ef.

O amgylch y gofod roedd monitorau gweithredol oedd yn trosglwyddo gwybodaeth, delweddau 
a thestun i’r gynulleidfa. Roedd hyn ar unwaith yn adlewyrchu’r dechnoleg oedd yn rhan o 
stori Manning a’r mynediad oedd ganddo i wybodaeth militaraidd. Roedd elfennau technolegol 
eraill o gwmpas y gofod hefyd yn cynnwys offer sain ac offer camera a ddefnyddid i ddarlledu’r 
perfformiad. 

Cyn i’r gynulleidfa gyrraedd y gofod roedd rhaid iddyn nhw wneud eu ffordd i’r ‘neuadd’, 
gan basio dosbarthiadau lle’r oedd synau rhyfel a chyfathrebiadau militaraidd yn cael eu 
chwarae. Gosodwyd seinyddion a monitorau yn y dosbarthiadau gwag hyn i greu cyfres o 
synau priodol wrth i’r gynulleidfa fynd heibio. Roedd y gymysgedd graff hon o leoliad yr ysgol 
a’i dosbarthiadau gyda synau gwrthdaro ac awyrgylch militaraidd yn creu’r syniad ein bod 
yn profi dau fyd. Roedd un yn mynd â’r gynulleidfa nôl i’r ysgol a’u hatgoffa sut roedd hi i 
gerdded ar hyd coridorau ysgol unwaith eto, a’r llall, sef y profiad synhwyraidd o’r cynllun 
sain yn cyflwyno’r awgrym o’r hyn oedd yn eu haros. Cyhuddwyd Manning o ryddhau ceblau 
cyfrinachol llysgenhadaeth a logiau militaraidd o ryfeloedd Iraq ac Afghanistan a chyflwynwyd y 
gynulleidfa i’r confensiwn o dechnoleg cyn iddyn nhw gyrraedd y gofod perfformio.

Unwaith wedi cyrraedd y ‘neuadd’, byddai milwyr mewn gwisgoedd ymladd yn cario gynau yn 
cwrdd â’r gynulleidfa gydag awdurdod ac yn eu ‘bwlio’ i mewn i’w seddau. Doedd dim llawer o 
ddewis ble roedden nhw’n eistedd. Byddai aelodau’r gynulleidfa yn cael eu symud gydag elfen 
o reolaeth bendant i eistedd lle’r oedd y ‘milwyr’ am iddyn nhw eistedd. Yn aml cai grwpiau o 
ffrindiau eu gwahanu ac eistedd ar wahân. Yn syth dinistriwyd y traddodiad theatrig cyfforddus 

Y CYNHYRCHIAD GWREIDDIOL

o gyrraedd theatr gynnes a setlo i seddau yn barod i fwynhau perfformiad. Roedd y gynulleidfa 
yn ansicr os mai rhain oedd y cast, neu ensemble o actorion ychwanegol a gyfarwyddwyd i 
greu awyrgylch elyniaethus neu filwyr go iawn.  

Eisoes roedd y gynulleidfa wedi ymgolli ym myd Bradley Manning. Roedd y rhyngweithio 
gyda’r milwyr yn fygythiol a’r gweithgaredd gweledol a chlywedol o’r sgriniau a’r monitorau yn 
anghyffyrddus, ac eto’n ddiddorol. 
 

Roedd yr arddulliau chwarae yn amlwg 
yn syth. Meistrolodd y chwe actor y dull 
ensemble a lefel uchel yr arddull gorfforol 
a ddisgwylid ganddynt yn wych. Roedd 
y perfformiad yn un ymosodol, gyda lefel 
uchel o egni a’r bwriad oedd gosod y 
gynulleidfa yn ganolog i’r profiad. 

Y cynllun gwisgoedd a ddefnyddiwyd oedd 
trowsusau ymladd, esgidiau a chrysau t 
brown. Ychwanegwyd elfennau eraill yn ôl 
y gofyn i ddangos cymeriad penodol neu fe 
newidiwyd y wisg yn gyfan gwbl. Roedd y 
dewis hwn yn ardderchog ar gyfer y lefel o 
symud oedd yn y cynhyrchiad. Roedd yn 
caniatáu symud yn rhwydd a daeth rhyw’r 
actorion yn anweledig gan eu bod i gyd 
wedi’u gwisgo’r un fath.

Roedd yr actorion yn chwarae mwy nag un rôl ar ryw adeg a phob un yn chwarae rhan 
Manning. Y confensiwn a ddefnyddid oedd gwisgo sbectol Manning. Pwy bynnag oedd yn ei 
gwisgo oedd Bradley. 

CORWS 1-6

Bwriedir i’r chwe chymeriad sydd yn y corws i fod yn gyffredinol. Mae Golygfa Dau yn eu 
cyflwyno mewn dull Groegaidd nodweddiadol. Maen nhw’n gwneud sylwadau am y  prif 
gymeriad, yn cynnig barn, yn rhoi ffeithiau ac yn darparu’r gynulleidfa â chiplun o Bradley. 
Wrth i’r ddrama ddatblygu, maen nhw i gyd yn chwarae Bradley ar adegau gwahanol, weithiau 
mwy nag un ar yr un pryd. Maen nhw’n mabwysiadu rolau yn ôl galw’r gweithredu. Mae’r dull 
ensemble yn bwysig iawn yn y ddrama a defnyddir y corws mewn amrywiaeth o ffyrdd i adrodd 
y stori. Maen nhw’n chwarae ystod eang o gymeriadau o’r disgyblion yn yr ysgol yng Nghymru 
yn nosbarth Bradley i filwyr UDA.

• Sut ydych chi’n gweld y corws? 
• Sut fyddech chi’n llwyfannu Golygfa Dau?
• Sut ydych chi’n dychmygu fod yr actorion yn newid cymeriad mor gyflym? 
• Beth yw’r heriau i’r actorion yn y ddrama hon? 
• Pa wisgoedd allech chi eu cynllunio petaech chi am symud oddi wrth wisgoedd ymladd   
 y gwreiddiol? 
• Sut fyddech chi’n rhannu’r rhywiau petaech chi’n castio’r ddrama? Pam? 
• Gan ddefnyddio chwe actor, mapiwch allan bob golygfa a phenderfynwch pwy fyddai’n   
 chwarae pwy. 

BRADLEY MANNING

Bradley yw’r prif gymeriad a caiff ei bortreadu gan y cast cyfan. Mae’n bipolar, yn wybodus 
ac mae’n unigolyn trwblus. Gwelwn Bradley o’r amser mae’n bedair ar ddeg oed hyd at yr 
amser pan mae’n dair ar hugain oed. Caiff ei fwlio yn yr ysgol a daw hyn yn thema sy’n rhedeg 
trwy’r ddrama.  Mae’n anhapus iawn gyda’i fywyd personol, yn brwydro gyda’i rhywioldeb a’i 
hunaniaeth. Mae’n ymuno â’r fyddin i ‘helpu pobl’, ac yn fuan caiff ei ddadrithio.  Mae ganddo 
dymer ac mae ei hwyliau yn newid yn sydyn. Mae’n casáu anghyfiawnder ac mae ganddo 
syniad cryf ynglŷn â beth sy’n iawn a beth sydd ddim. Caiff ei frawychu gan yr hyn mae’n ei 

ddarganfod yn y wybodaeth mae wedi’i hacio ac mae ei benderfyniad i ryddhau’r ffeiliau yn 
ymgais i ddatgelu’r fyddin. Mae’r ddrama yn portreadu Manning fel unigolyn sy’n fregus a 
chyfnewidiol yn emosiynol.   Mae strwythur episodig y plot a’r neidio yn ôl ac ymlaen mewn 
amser yn awgrymu cysylltiad parhaus â phrofiadau a gweithredoedd Bradley.

 Rwy	wedi	bod	yn	dilyn	achos	Bradley	ers	ei	arestio	ym	Mai	2010.	Roedd	 
	 ei	stori	yn	gymysgedd	o	ysbio,	geowleidyddiaeth	a	ffiniau	seibr,	ond		  
	 nid	cyn	i	mi	ddysgu	am	ei	flynyddoedd	yn	ei	arddegau	yng	Nghymru	y	trodd	 
	 fy	nghywreinrwydd	yn	obsesiwn.	

	 Mae’r	milwr	ifanc	hwn-	a	geisiodd	alw	Arlywydd	America	fel	tyst	amddiffyn-	 
	 yn	gwyboa	amserlenni	bysiau	o	gwmpas	Hwlffordd.	Mae’n	gwybod	am	 
	 dreialon	rygbi	bechgyn	ysgol,	ac	mae’n	gallu	siarad	Cymraeg	elfennol.	 
 Unwaith y deuthum i sylweddoli hyn, fe ddaeth Bradley yn fwy na stori  
 newyddion.

	 Roedd	gennym	bethau’n	gyffredin.	Felly	roedd	darllen	am	ei	arteithio	yn	 
 Quantico Brig yn fy mlino i. 

 Tra roedd y driniaeth ohono yn rhoi sioc i mi, roedd ei weithredoedd honedig  
	 yn	fy	nghyffroi	i.	Os	yw	Bradley	yn	euog	o	lwytho	i	fyny	y	wybodaeth	i	 
 WikiLeaks yna yn ddewr iawn mae wedi’n hatgoffa mai nid ein cyllid,  
 crefydd, cyfryngau, cynhyrchu a gwleidyddiaeth yn unig sy’n drawswladol,  
	 ond	ein	moesoldeb	hefyd.
 

Tim Price 

Mae Bradley yn gymeriad cymhleth iawn. Mae ei frwydr gyda’i rhywioldeb a’i hunaniaeth i’w 
weld mewn llawer o olygfeydd. Mae ei frwydrau seicolegol yn glir iawn ac mae’r fyddin yn troi 
hyn yn ei erbyn yng ngolygfeydd olaf y ddrama. Mae’r ffaith fod y corws i gyd yn chwarae 
Bradley o leiaf un waith, yn atgyfnerthu’r agwedd amlochrog hon i’w bersonoliaeth. Gyda 
phob actor newydd fe welwn ni mewn gwirionedd ochr wahanol i Bradley. Yr unig debygrwydd 
corfforol yw bod yr actorion yn gwisgo ei sbectol wrth gymryd ei rôl.



THE RADICALISATION OF 
BRADLEY MANNING g a n  T I M  P R I C E

TA G  U G / S A F O N  U W C H  D R A M A \ \  ©  W J E C  C B A C  L t d  2 0 1 6

YMCHWIL PELLACH…

Wrth i chi ddechrau ymchwilio ffeithiau’r ddrama fe welwch chi mai Chelsea Manning yw 
enw Bradley Manning bellach. Mae Chelsea yn draws-fenyw sydd wedi cael y diagnosis o 
anhwylder hunaniaeth rhyw tra yn y carchar. Y diwrnod ar ôl dedfrydu Manning, rhoddodd 
cyfreithiwr Manning y datganiad hwn i’r wasg yn cyhoeddi fod ei gleient bellach yn fenyw. 
Roedd datganiad Manning yn cynnwys y canlynol: 

	 Wrth	i	mi	drawsnewid	i’r	cam	nesaf	yn	fy	mywyd,	rwy	am	i	bawb	adnabod	y	 
	 fi	go	iawn.	Fi	yw	Chelsea	Manning.	Rwy’n	fenyw.	Gan	ystyried	sut	rwy’n	 
	 teimlo,	ac	wedi	teimlo	ers	yn	blentyn,	rwy	am	ddechrau	therapi	hormonau	 
	 cyn	gynted	ag	sy’n	bosibl.	Gobeithio	y	byddwch	chi	i	gyd	yn	fy	nghefnogi	 
 yn y trawsnewid hwn. Rwy’n gofyn i chi hefyd, gan ddechrau heddiw, i chi  
	 gyfeirio	ataf	wrth	fy	enw	newydd	a	defnyddio’r	rhagenw	benywaidd	(ac	 
	 eithrio	gohebiaeth	swyddogol	i’r	cyfleuster	caethiwed).	Edrychaf	ymlaen	at	 
	 dderbyn	llythyron	oddi	wrth	gefnogwyr	a	chael	y	cyfle	i	ysgrifennu	nôl.	

MRS STOKES

Mae Mrs Stokes yn ei phumdegau. Hi yw athrawes Hanes Bradley a dywedir wrthym gan y 
cast ei bod hi yn ‘ysbrydoledig’. Mae’n defnyddio technegau arloesol i geisio gwneud Hanes yn 
fwy perthnasol i’w disgyblion. Ar  adegau mae’n brwydro gyda disgyblaeth yn nosbarth Bradley 
ond ymddengys ei bod hi wastad yn adennill rheolaeth. Mae hi’r math o athrawes y bydd 
disgyblion yn ei chofio. Mae’n adnabod fod gan Bradley botensial a dydy hi ddim am i Bradley 
adael a dychwelyd i’r UDA i ymuno â’r fyddin. Mae perthnasedd Mrs Stokes fel Athrawes 
Hanes yn bwysig iawn yn y ddrama. Mae’n dysgu am Oresgyniad y Normaniaid yng Nghymru, 
Terfysgoedd Beca a’r  gwrthryfeloedd ym Merthyr ac ymddengys fod y rhain, o fewn ffabrig y 
ddrama, yn dylanwadu ar Bradley.  

Y DOSBARTH 

Mae’r disgyblion yn y dosbarth yn gyfoedion i Bradley yn Ysgol Tasker Milward. Maen nhw 
braidd fel stereoteip yn gymaint ag y mae Price yn eu disgrifio yn y ffordd yma:

Mark Pritchard  swynwr y dosbarth 
Gavin Hope   llabwst y dosbarth 
Lisa Williams   brenhines harddwch y dosbarth 
Anthony Edwards  gwas chwipio’r dosbarth 

• Ym mha ffordd mae disgrifiad Price o’r dosbarth yn rhoi delwedd i chi o bob unigolyn? 
• Sut fyddech chi’n gwisgo pob un ohonyn nhw? Os ydyn nhw i gyd mewn gwisg ysgol,   
 sut fyddech chi’n gwahaniaethu rhwng y cymeriadau?  
• Sut fyddech chi’n cyfarwyddo grŵp o actorion i amlygu nodweddion penodol pob    
 cymeriad?

TYLER WATKINS

Mae Tyler yn ugain oed ac yn fyfyriwr. Ef yw cariad cyntaf Bradley a thrwy’r golygfeydd gyda 
Tyler y cawn y cyfle i weld Bradley fel ef ei hun. Yng ngolygfa Un deg Pedwar fe welwn ni 
gleisiau Bradley a thystiolaeth o’r cam-drin corfforol mae’n ei ddioddef. Mae bod gyda Tyler 
yn caniatáu i Bradley i fod yn fwy agored a dangos ei deimladau. Mae Tyler yn rhoi terfyn ar 
ei berthynas gyda Bradley tua diwedd y ddrama ac mae hyn yn achosi i Bradley i ymateb yn 
emosiynol. 

CYMERIADAU ERAILL 

Rhoddir esboniadau byr am gymeriadau eraill yn rhestr y cast. Mae Price yn gwneud hyn i ni 
ac yn dweud pwy ydyn nhw a sut maen nhw’n perthyn i Bradley. 

Maen nhw’n ymddangos am ychydig yn unig wrth i’r gweithrediadau fynd yn eu blaen. Mae 
pob un yn chwarae rhan allweddol yn stori Bradley ac er mai byr yw’r golygfeydd maen nhw’n 
cynnwys digon o fanylion i roi tri dimensiwn i’r cymeriadau. 

Mae yna ddull Brechtaidd i rai o’r cymeriadau. Mae’r corws yn aml yn chwarae cymeriadau 
cyffredinol ‘di-enw’ megis Gweinyddes, Recriwtiaid, Môr-filwyr, Milwyr sy’n dibersonoli’r 
grwpiau hyn. Pan enwir y cymeriadau e.e. Kyle, Alison, Shazia, Sarjiant Miles, mae ychydig 
mwy o bersonoli ac mae’r rhyngweithio rhyngddyn nhw a Bradley yn ymddangos yn fwy 
perthnasol – er nad ydyn nhw efallai yn rhyngweithiau positif.  

• Beth yw’r heriau i’r actorion wrth chwarae’r rolau llai hyn? 
• Beth yw swyddogaeth pob un o’r rolau llai? 
• Pa rai o’r cymeriadau llai sy’n cael effaith ar Bradley a’r gynulleidfda fel y’i gilydd? 

Gellir dod o hyd i sawl thema allweddol o fewn y ddrama. Mae rhai o’r rhain yn gyffredinol ond 
mae rhai eraill yn perthyn yn benodol i’r testun.

TECHNOLEG

‘Computers can change your life for the better’  
(David, Golygfa Un ar Bymtheg)

Dyma un o themâu grymus y ddrama. Roedd cynllun y cynhyrchiad gwreiddiol wedi cwmpasu’r 
gofod actio gyda monitorau oedd yn cyflwyno llif cyson o ddelweddau i’r gynulleidfa. Roedd 
rhai o’r rhain yn ymarferol ac yn cael eu defnyddio fel rhan o’r gweithrediadau ond defnyddid 
llawer ohonyn nhw i gefnogi’r gweithrediadau. Fe roddon nhw olwg glir i’r gynulleidfa o’r 
thema a’r is-themâu. Mae gweithredoedd Bradley yn arwain ato’n hacio cyfrifiaduron ac yn 
rhyddhau gwybodaeth i WikiLeaks. Heb y gweithredu hyn byddai Bradley ddim mor enwog. 
Ei weithredoedd ef arweiniodd at ei arestio ac mae’r rhain yn darparu thema ganolog trwy’r 
ddrama.

THEMÂU ALLWEDDOL

BWLIO/ERLEDIGAETH

Mae yna sawl enghraifft o fwlio trwy TROBM. Trwy’r golygfeydd yn yr ysgol, mae Price yn 
dangos i ni’r bwlio a ddioddefodd Bradley yn ei arddegau. Canlyniad ysgariad ei rieni a’i 
adleoli yntau i Gymru oedd iddo ddod yn berson ar y cyrion. Roedd ganddo acen wahanol i’r 
disgyblion eraill ac roedd ei ddiwylliant gwahanol yn ei wneud yn darged. Mae’r bwlio yn yr 
ysgol yn cael ei adleisio wedyn yn y ffordd y caiff Bradley ei drin mewn golygfeydd eraill yn y 
ddrama, yn enwedig gan y fyddin.

HANES A’R RADICALIAID O GYMRU  

Wrth i’r stori ddatblygu mae’n neidio yn ôl ac ymlaen rhwng dyddiau ysgol Bradley yn Hwlffordd 
i’w arteithio yn Quantico Brig. Arddangosir pwysigrwydd hanesyddol – a moesol – gan yr 
enghreifftiau o radicaliaeth Cymru a roddir i ni trwy wersi hanes Bradley. Mae Price yn cymharu 
yr orymdaith Siartaidd yng Nghasnewydd a Therfysgoedd Beca yn yr 1830au gyda’r hyn aeth 
ymlaen yn Baghdad yn ystod y ddegawd ddiwethaf; cyfeirir at litani o ffigurau gafodd eu gwthio 
i ‘adegau allweddol mewn hanes heb ganddynt ddewis ond gweithredu’. Mae’n amlwg fod 
yr awdur yn gweld Manning fel Dic Penderyn cyfoes, y merthyr yng Ngwrthryfel Merthyr De 
Cymru yn 1831 a gafodd ei grogi am iddo yn ôl pob tebyg drywanu milwr yn ei goes. Adroddir 
ei stori ef yma ochr yn ochr ag un Bradley: “As a government you can’t punish an idea, so you 
punish	a	man	who	subscribes	to	those	ideas.” 

Mae’r enghreifftiau a ddefnyddir gan Mrs Stokes yn ein paratoi ar gyfer y digwyddiadau rhyfel 
modern a welwn yn ddiweddarach. Amlinellir pwysigrwydd unigolyn yn ymladd yn erbyn 
awdurdod yn glir ac mae’r delweddau o wrthdaro yn adleisio drwy’r ddrama. 

Mae gwersi Hanes Mrs Stokes yn cynnwys: 

• Y Normaniaid yn goresgyn Cymru 
• Gwrthryfeloedd Merthyr 
• Terfysgoedd Beca 

Mae stori Bradley ei hun yn ffaith. Mae’n berson go iawn ac mae ei weithredoedd yn ffaith. Pan 
fydd cynulleidfa yn gwylio’r ddrama fe fyddan nhw’n gwylio cymeriad o hanes modern wedi’i 

gysylltu a gwrthdrawiadau go iawn yn Iraq ac Afghanistan. Caiff stori’r ddrama ei danategu 
gan hanes Cymru yn y gorffennol. Felly mae tapestri theatrig cyfoethog yn cael ei weu sy’n 
cysylltu’r cyfnodau hyn o hanes trwy’r plot. Mae Price yn defnyddio digwyddiadau hanesyddol 
eraill trwy gydol y ddrama i atgyfnerthu’r themâu hyn e.e. Medi 11eg a dinistrio’r Ddau Dŵr.

GWRTHOD AWDURDOD 

Yng Ngolygfa Chwech, mae Mrs Stokes yn amlygu problemau Bradley gydag awdurdod:

Mrs Stokes  I	like	all	my	pupils,	Bradley,	it’s	just	you	seem	to	have	a	problem	with 
	 	 	 authority.	Do	you	have	a	problem	with	authority?

Mae hyn yn elfen sy’n ail ymddangos trwy gydol TROBM. Pan welwn ni Bradley yn gwrthdaro 
gyda’r Major a’r Commander, rydyn ni’n cofio’r golygfeydd yn yr ysgol ac ymddengys fod y 
cymeriad yn teimlo’n gryf ni ddylai unrhyw un gam-drin ei awdurdod.  

Y cymhelliad y tu ôl i Bradley yn gwrthod awdurdod yw’r syniad cryf o’r hyn sy’n iawn a’r hyn 
sydd ddim. Mae gwrthod helpu Mrs Stokes trwy ysgrifennu enwau’r myfyrwyr ar y bwrdd yng 
Ngolygfa Dau Ddeg Pump yn dangos bod tegwch yn bwysig iawn iddo hyd yn oed fel myfyriwr 
ifanc.

Bradley  We don’t have to help you punish us. (He sits down)

Sbardunir yr agwedd hwn at awdurdod gan Bradley  pan fydd yn teimlo fod yna anghyfiawnder 
yn unig. Mae’n ymuno â’r fyddin i helpu pobl. Ar y dechrau mae’n dilyn y rheolau ond wrth 
iddo ddod yn ymwybodol o’r sefyllfaoedd a’r diffyg dyngarwch a ddangosir gan y fyddin caiff ei 
radicaleiddio ac mae hyn yn arwain ato’n rhyddhau gwybodaeth.   

TEGWCH A CHYFIAWNDER 

Gellir dweud mai dyma un o brif gymhellion gweithredoedd Bradley. Mae ei frwydr dros degwch 
a chyfiawnder yn nodwedd sy’n ei ddilyn trwy gydol y ddrama. Dangosir nifer o enghreifftiau 
wrth i ni symud o un cyfnod amser i’r llall. 

Pan welwn ni ef yn amddiffyn Mark yng Ngolygfa Tri, rhoddir enghraifft i ni o sut mae Bradley 
yn amddiffyn y dioddefwr. Pan gaiff ei ddal gan Mrs Stokes dywed wrthi nad yw’n ‘dweud 
celwydd’, rhoddir i ni nodwedd arall gaiff ei adleisio mewn golygfyedd pellach. 

Pan welwn ni ef yn yr orymdaith brotest yng Ngolygfa Deuddeg, rhoddir mwy o fanylion i ni 
ynglŷn â pha mor gryf mae Bradley yn teimlo am gyfiawnder. 

Bradley  I’m here to protest against Proposition 8. I’m currently serving in the 
   military awaiting deployment to Iraq. I was kicked out of home and lost my 
	 	 	 job	because	I’m	gay.	The	world	is	not	moving	fast	enough	for	us	at	home, 
	 	 	 work	or	battlefield.

GWRTHDARO A RHYFEL 

Mae’r ddrama wedi’i gosod mewn amgylchedd sy’n awgrymu’r fyddin a gwrthdaro yn syth. 
Yn y cynhyrchiad gwreiddiol, fe gyflwynodd y rhyngweithio rhwng y corws fel milwyr UDA a’r 
gynulleidfa yr elfen hon wrth i’r milwyr orchymyn y gynulleidfa i’w seddau. 

Nid oes amheuaeth gan y gynulleidfa chwaith wrth weld gwisgoedd ymladd y cynllun 
gwisgoedd nad yw gwrthdaro a rhyfel yn themâu allweddol trwy gydol y ddrama. Mae’r plot yn 
dilyn Bradley trwy ei hyfforddiant a phrofiad militaraidd. 
 

RHYWIOLDEB

Bod yn hoyw yw un o’r disgrifiadau a fynegir gan Gorws 4 yng Ngolygfa Dau. Mae’n rhan 
bwysig o’i gymeriad. 

Mae rhywioldeb Bradley yn allweddol yn natblygiad y plot a’r cymeriad. Mewn llawer o 
olygfeydd caiff ei ddiffinio gan ei rhywioldeb wrth iddo chwilio i ddarganfod ‘pwy ydyw’. Mae’n 
teimlo’r gormes o beidio cael caniatâd i fod yn hoyw, yn enwedig gyda’i ddymuniad i ymuno 
â’r fyddin. Yng Ngolygfa Naw fe welwn Bradley yn gwrthdaro gyda’i dad. Pan fydd y ‘pumed 
Brian’ yn pwyso’n gorfforol ar Bradley, fe welwn y pwysau symbolaidd a osodir ar Bradley i 
gydymffurfio.

Bradley  I’m gay. (Beat) 
Brian   Life’s	about	compromises.	D’you	want	to	be	a	man	and	join	the	army,	or 
	 	 	 do	you	want	to	be	gay	and	work	in	Starbucks?	

Mae Bradley yn dioddef camdriniaeth oherwydd ei fod yn hoyw. Yng Ngolygfa Un Deg Pedwar 
fe ddysgwn y gallai ei rhywioldeb hefyd fod yn rheswm iddo gael eiu daflu allan.

Bradley  I’m	beat	up	every	day,	I’m	called	faggot,	and	runt	and	chapter	fifteen, 
	 	 	 people	spit	on	me	–

Pennod pymtheg yw’r term a ddefnyddir i ryddhau milwyr am fod yn hoyw.

Pennod 15: Rhyddhad am Ymddygiad Hoyw 

“Peidiwch gofyn, peidiwch dweud” oedd polisi swyddogol yr Unol Daleithiau parthed 
gwasanaeth gan hoywon, deuryw a lesbiaid yn y fyddin a sefydlwyd gan Weinyddiaeth Clinton 
ar Chwefror 28, 1994. Roedd y polisi yn gwahardd personel y fyddin rhag gwahaniaethu yn 
erbyn neu aflonyddu ar aelodau  neu ymgeiswyr o’r gwasanaeth oedd yn bersonau hoyw 
neu ddeuryw cudd. Cafodd y llacio hwn ar gyfyngiadau cyfreithiol ar wasanaeth gan hoywon 
a lesbiaid yn y fyddin ei fandadu gan gyfraith ffederal Unol Daleithiau ac fe’i llofnodwyd ar 
Dachwedd 30, 1993. Roedd y polisi yn gwahardd pobl oedd yn ‘arddangos tuedd neu awydd 
i gymryd rhan mewn gweithredoedd hoywl’ rhag gwasanaethu yn lluoedd arfog yr Unol 
Daleithiau, oherwydd byddai eu presenoldeb yn ‘creu risg annerbyniol i safonau morâl uchel, 
trefn dda a disgyblaeth, a chydlyniad uned sy’n  hanfodol i allu militaraidd’. 

Fe allech chi wasanaethu yn y fyddin petaech chi’n cadw’n dawel am eich rhywioldeb. Byddai’r 
fyddin ddim yn gofyn achos petaen nhw’n cael gwybodaeth am rywioldeb person, yna fe 
fydden nhw’n cael eu rhyddhau.

Rhoddwyd Pennod Pymtheg ar waith i ryddhau milwr oedd yn gwbl agored ynglŷn â’i 
rhywioldeb.

Yn Rhagfyr 2010 arwyddodd yr Arlywydd Obama ddeddf oedd yn diddymu polisi’r fyddin o 
‘Peidiwch gofyn, peidiwch dweud’. Daeth y ddiddymu hwn i rym ar Fedi 20, 2011.

Caiff Bradley ei fwlio a’i guro am ei fod yn hoyw ac am nad oedd yn ffitio i mewn i’r stereoteip 
gwrywaidd arferol a gysylltir â byddin UDA. 

Mae ei erledigaeth, er nad yr achos, yn bendant yn ffactor sy’n cyfrannu at ei ymddygiad 
a’i weithredoedd. Pan welodd y lladd di-synnwyr o sifiliaid ar y fideos fe allodd uniaethu â’r 
dioddefwyr ar sawl lefel. Ni wnaethon nhw unrhyw beth o’i le ac mae ei awydd ef i amlygu’r 
gwir yn ei gymell yn gryf. 

Defnyddir nifer o gonfensiynau theatrig yn TROBM. Fel drama gyfoes mae nifer o 
gonfensiynau a ddefnyddir trwy’r ddrama. Fe allen ni ddweud fod gan y ddrama fframwaith 
gwrth naturiolaidd gydag elfennau o’r naturiolaidd mewn rhai golygfeydd.

Mae’n gymysgedd cyffrous o arddulliau theatrig ac fe ychwanegodd hyn at ei llwyddiant. 
Mae ei strwythur yn ei gwneud hi’n ddrama gyffrous i’w chynllunio hefyd. 
Felly beth yw rhai o’r confensiynau a ddefnyddir? 

Y LLINELL AMSER AFLINOL: 

Gadewch i ni ddechrau gyda’r llinell amser aflinol.

Mae’r ddrama yn ymestyn o 2001 hyd at y presennol - ond mae gweithredoedd stori Bradley 
yn digwydd rhwng 2001 a 2011 yn unig. Gosodir Golygfa Dau yn y presennol gyda’i egwyl 
gorawl. 

Nid yw’r plot, serch hynny, yn llifo mewn llinell syth. Felly, mae’n aflinol ac yn neidio yn 
ôl ac ymlaen rhwng y cyfnod hwn o ddeng mlynedd. Fe allwch chi weld isod sut mae’r 
gweithrediadau wedi’u gosod. 

CONFENSIYNAU THEATRIG

Scene Date Location

1 Mai 2011 Quantico Brig

2 Presennol Presennol

3 Hyd 2001 Ysgol Tasker Milward 

4 Awst 2010 Quantico Brig

5 Rhag 2005 Zoto – Cwmni Meddalwedd, Oklahoma City

6 Hyd 2001 Ysgol Tasker Milward

7 Ebr 2006 McJob, Tulsa, Oklahoma (McJob – swydd ar gyflog isel, dim dyfodol) 
Siop Goffi

8 Medi 2010 Quantico Brig

9 Awst 2007 Lle Bwyta Americanaidd 

10 Medi 2002 Ysgol Tasker Milward

11 Hyd 2007 Hyfforddiant Sylfaenol yn Fort Leavensworth

12 Medi 2008 Protest Stryd yn erbyn Cynigiad 8 

13 Ion 2011 Quantico Brig

14 Medi 2009 Tŷ myfyriwr Tyler 

15 Ion 2003 Ysgol Tasker Milward

16 Tach 2008 2003  Gofod Hacio Prifysgol Boston Ysgol Tasker Milward

17 Ion 2011 Quantico Brig

18 Tach 2003 2009 Ystafell cyfrifiaduron Ysgol 
Tasker Milward

Uned Rhyddhau Byddin UDA 

19 Rhag 2003 Ysgol Tasker Milward

20 Medi 2009 Uned Rhyddhau Byddin UDA

21 Tach 2009 Gweithrediadau Ymlaen Base Hammer, Dwyrain Baghdad

22 Ebr 2004 Ysgol Tasker Milward

23 Chwef 2010 Carchar Heddlu Iraq / Gweithrediadau Ymlaen Base Hammer

24 Ebr 2010 Tŷ myfyriwr Tyler

25 Mai 2004 Ysgol Tasker Milward

26 Mai 2011 Gweithrediadau Ymlaen Base Hammer

27 Chwef 2011 Quantico Brig

28 Mai 2010 Gweithrediadau Ymlaen Base Hammer

29 Mai 2010 Gweithrediadau Ymlaen Base Hammer

30 Mawrth 2011 Quantico Brig

31 Mai 2004 Ysgol Tasker Milward

Gallwn weld mai’r ddau leoliad pwysig yw Ysgol Tasker Milward a Quantico Brig. Dyma’r ddau 
leoliad lle mae stori Bradley yn dechrau ac yn gorffen. Mae trydedd set o leoliadau yn dilyn 
gweddill taith Bradley a’r bedwaredd yw’r presennol. 

Er bod y plot yn gyffredinol yn aflinol, mae’r gweithrediadau sy’n digwydd trwy’r tri phrif faes yn 
dilyn ffrâm amser rhesymol. Mae Golygfa Un fel ‘prolog’ lle gwelwn Bradley yn gaeth ac ar ôl 
Golygfa Dau, mae’r ddrama yn fflachio nôl i ddechrau stori Bradley nôl yn 2011.

Quantico Brig Ysgol Tasker 
Milward 

Lleoliadau Eraill (Presennol) 
Golygfa Dau

Llinol Llinol Llinol Aflinol

• Beth yw’ch argraffiadau cyntaf am y nifer o olygfeydd a sut maen nhw’n neidio nôl ac   
 ymlaen mewn amser? 
• Pam fod 31 o olygfeydd?
• Pam fod golygfeydd 16 & 18 yn olygfeydd rhanedig? Beth yw’r bwriad y tu ôl iddyn nhw?  
• Pa effaith sydd o gychwyn yn 2011, ar ddiwedd stori Bradley? 
• Pa effaith gaiff ail ymweld â Bradley yn yr ysgol trwy gydol y ddrama? 
• Pa heriau mae hyn yn ei gyflwyno i: 
 o Yr actorion? 
 o Y cyfarwyddwr? 
 o Y cynllunwyr?

Dyma rai ystyriaethau:

Actor Cyfarwyddwr Cynllunydd

• Aml-rôl – 40 cymeriad a       
 enwyd 

• Neidio yn ôl ac ymlaen  
  mewn amser 

• Sut mae’r cymeriadau yn  
  heneiddio yn lleisiol/  
  corfforol? 

• Sut mae Bradley yn newid  
  trwy’r cyfnodau amser  
  gwahanol? 

• Newid acenion 

• Aflonyddu ar linellau trwodd

• Ffurf y llwyfan 

• Cynnal arc ar gyfer y plot 

• Cyfarwyddo cymeriadau  
  o wahanol ddiwylliannau,  
  cenedligrwydd, cefndiroedd 

• Cyferbynnu’r cymeriadau  
  sifil gyda chymeriadau UDA

• Llwyfannu pob un o’r  
  golygfeydd y byddwn ni’n  
  dychwelyd iddynt 

• Ffurf y llwyfan 

• Gosod oblygiadau e.e.  
  gwahanol leoliadau 31  
  golygfa 

• Goblygiadau gwisgoedd e.e  
  40 cymeriad a enwyd, dim  
  ond 6 actor 

• Sain e.e.cerddoriaeth  
  wahanol yn sganio 10  
  mlynedd  

• Goleuo re: lleoliadau  
  gwahanol a phenodau gwrth  
  naturiolaidd e.e. golygfeydd  
  split

• Heriau clyweled/gweledol 

Gellid ail drefnu’r ddrama i redeg ar hyd llinell amser llinol trwy osod:

Y golygfeydd yn yr ysgol gyntaf 

Y golygfeydd yn dilyn bywyd Bradley yn ail

Y golygfeydd yn y Brig yn drydydd 

Presennol yn olaf.

• Sut fyddai hyn yn newid arddull  y ddrama? 
• Beth gai ei golli o’r ddrama? 
• Pa oblygiadau fyddai yna i’r CYNLLUNWYR petai hyn yn strwythur? 

ENSEMBLE
 
Mae’r defnydd o’r ensemble yn gryf trwy gydol TROBM. 

Maen nhw’n gweithredu bron fel Corws Groegaidd yng Ngolygfa Dau wrth iddyn nhw beledu’r 
gynulleidfa â ffeithiau a gwybodaeth am Bradley:

Corws 4 Roedd Bradley Manning yn dyst i droseddau rhyfel.
Corws 5 Aeth Bradley Manning yn rhy bell 
Corws 6 Bradley Manning yw’r boi WikiLeaks, ie?
Corws 1 Ail gylchwyd Bradley Manning.
Corws 2 Bradley Manning yw ein Dan Ellsberg
Corws 3  Mae Bradley Manning yn cael cliriad diogelwch.

Mae’r arddull o chwarae ensemble yn parhau trwyddo. Boed ei ddefnyddio fel grwpiau go 
iawn o gymeriadau e.e. y dosbarth, y platŵn neu ei ddefnyddio yn wrth naturiolaidd wrth i 
bawb bortreadu Bradley neu tad Bradley, mae’r ensemble yn effeithiol ac yn cynnig potensial 
ardderchog o ran llwyfannu. 

Ar lefel symbolaidd, mae Bradley yn sefyll draw oddi wrth y corws yn adlewyrchu’r fyddin yn ei 
wrthod, ac yn gwrthod ei ffawd a ddilynodd.

AML-RÔL:

Mae hwn yn gonfensiwn mae myfyrwyr drama yn gyfarwydd iawn ag ef a gellir ei weld mewn 
sawl ffordd yn TROBM.

Enghreifftiau:

• Mae’r CORWS i gyd yn chwarae Bradley ar ryw adeg. 
• Weithiau caiff ei chwarae gan fwy nag un o’r Corws ar yr un pryd e.e. Golygfa Dau ddeg  
 Chwech 
• Caiff tad Bradley, Brian ei chwarae gan y Corws i gyd yng Ngolygfa Naw 

ARDDULL CORFFOROL: 

Mae gofynion corfforol y cast yn TROBM yn drwm. Mae’r ddrama yn episodig ac yn neidio 
o olygfa i olygfa yn gyflym iawn. Mae hyn yn awgrymu cyflymder a bod y newid cymeriadau 
a’r neidio o leoliad i leoliad yn cael eu dangos yn gorfforol. Disgwylir i’r actorion nid yn unig 
i ddatblygu iaith gorfforol wahanol i’r cymeriadau maen nhw’n eu chwarae ond mae yna 
olygfeydd hefyd sy’n gofyn am ddull theatr gorfforol. 

Er enghraifft, golygfa Un ar ddeg. Mae’r olygfa’n dechrau gyda’r cast yn perfformio hyfforddiant 
ffitrwydd trwy gyflawni cyrcydu, gwthio a naid wasg etc.  Mae yn symud wedyn i ddilyniant sy’n 
dangos y recriwtiaid yn perfformio ‘bag	drill’:

 Recruits scramble	for	their	stuff;	immediately	it’s	a	nightmare	of	pushing, 
 shoving, arguing and Bradley gets consumed in the melee. He vanishes.

Mae’r lefel uchel hwn o egni yn gwneud llawer i atgyfnerthu byd treisgar Byddin UDA a’r thema 
waelodol o wrthdaro a brwydr bersonol. 

GOLYGFEYDD RHANEDIG: 

Mae hwn yn ddyfais theatrig effeithiol a ddefnyddir yn dda yn TROBM. Mae Price yn gosod 
golygfeydd gyda’i gilydd yn effeithiol i gyfosod y gweithrediadau. Effaith hyn yw gwella natur 
theatraidd y golygfeydd. 

Mae Golygfa Un deg Chwech yn cyfosod gofod hacio’r Brifysgol gydag Ysgol Tasker Milward. 
Nid yn unig mae’n rhaid i’r actorion newid yn syth o fod yn fyfyrwyr prifysgol i fod yn ddisgyblion 
yn nosbarth Hanes Bradley, mae’r golygfeydd yn cynnig cyfosodiad effeithiol. Mae’r myfyrwyr 
yn y gofod hacio yn trafod moeseg hacio gan gynnwys sut y dylai ‘pob gwybodaeth fod yn 
agored’ ac mae’r wers ar Derfysgoedd Beca yn arddangos sut na ddylai unigolyn deimlo’n 
analluog am fod cymdeithas yn disgwyl iddo ddilyn rheolau.

Mae Golygfa Deunaw yn cyfosod yr ystafell gyfrifiaduron yn yr ysgol gydag Uned Rhyddhau 
Byddin UDA. Yma fe welwn y chwarae-ymladd yn datblygu i’r cam-drin corfforol a ddioddefodd 
Bradley yng nghwmni’r milwyr. Mae’r olygfa yn un bwerus iawn ac mae chwerthin Bradley yn 
troi’n sgrechfeydd o boen wrth i’r disgyblion droi’n filwyr.

Yng Ngolygfa Dau ddeg Pedwar mae Bradley yn siarad gyda Tyler ond o’u cwmpas mae cyrff 
marw. Mae’r ddelwedd yn gryf. Gadewir ni i ddyfalu os yw Tyler yn eu gweld neu a ydyn nhw’n 
rhan o feddwl Bradley. Mae wedi gweld sifiliaid Iraq wedi’u lladd a nawr ymddengys eu bod yn 
aflonyddu arno.

Mae’r aml-haenau hyn o weithrediadau, lleoliadau a chymeriadau yn enghraifft ardderchog o’r 
dramodydd yn chwarae gydag amser a ffurf.

• Beth yw effaith golygfeydd o’r fath? 
• Sut fyddech chi’n eu llwyfannu? 
• Beth yw’r oblygiadau cynllunio, yn enwedig o ran goleuo a sain? 

LLWYFANNU’R DDRAMA

Fel gydag unrhyw ddrama, bydd sawl ffordd y gellir llwyfannu TROBM. Pethau i’w hystyried:

Lleoliad:    Aml-leoliadau  
Set:     Gofynion amrywiol 
Goblygiadau Cymdeithasol: Yn amrywio o Orllewin Cymru 2001 i Ryfel Afghanistan. Nifer  
     o oblygiadau cymdeithasol 
Nifer y cymeriadau:  Chwech yn wreiddiol 
Themau:    (Gweler uchod)
Arddull:    Gwrth-naturiolaidd gyda phenodau naturiolaidd 
Amser y flwyddyn:   Amrywio dros gyfnod o ddeng mlynedd gydag un olygfa sy’n   
     digwydd yn y ‘Presennol’ 

FFURF Y LLWYFAN:

•  Bwa Proseniwm  e.e	i	gynrychioli’r	monitorau	a’r	sgriniau	cyfrifiaduron	yr	haciodd	 
    Bradley i mewn iddyn nhw           
•  Cylch   e.e. i gynrychioli fod Bradley wedi’i amgylchynu gan dechnoleg, y  
    fyddin
•  Traws   e.e.	i	awgrymu	fod	Bradley	‘ar	brawf’	am	ei	weithredoedd…
•  Gwth   e.e.	i	sicrhau	bod	y	gynulleidfa	mor	agos	i	Bradley	ag	sy’n	bosibl	er	 
	 	 	 	 mwyn	iddyn	nhw	brofi	ei	gaethiwed	...

Gallai’r themâu a’r cynnwys ysgogi dehongliadau eraill, er enghraifft:

• Symbolaidd e.e.   
 Lleoli’r ddrama mewn cell gadw. Bydd Bradley yn aros yn ganolog i’r chwarae gyda’r   
	 actorion	eraill	yn	dod	i	mewn	i’r	gofod	yn	ôl	yr	angen…

•  Mynegiannol e.e. 
 Adeiladir fy set allan o faneri UDA, Bydd y sêr a’r streipiau yn gorchuddio’r gofod. Bydd   
	 fflachiadau	o	faner	Cymru	hefyd	er	mwyn	atgoffa’r	gynulleidfa	fod	Bradley	wedi	treulio	ei		
	 ddyddiau	ysgol	yng	Nghymru	a	bod	y	golygfeydd	yn	y	gwersi	Hanes	yn	bwysig	i’r	plot	ac		
	 i’r	themâu...

• Minimalistaidd e.e. 
	 Rydw	i	am	i	fy	set	edrych	fel	anialwch	Iraq	neu	Afghanistan.	Bydd	yn	teimlo’n	boeth	a	 
	 bygythiol.	Ar	wahân	i’r	delweddau	militaraidd	a	daflunnir	ar	draws	sawl	sgrin,	bydd	 
	 fy	llwyfan	i’n	wag	i	ddangos	a)	gwacter	y	teimladau	tu	mewn	i	ben	Bradley	a	b)	caniatáu	 
 i’r gweithredu corfforol i ddigwydd...

Mae’r nodweddion rhyngweithiol a awgrymir yn y ddrama yn agor nifer o lwybrau creadigol. 
Mae’r cyfleoedd i ymgorffori’r clywedol, y gweledol a fideo yn y cynllun yn ddi-ddiwedd. Mae 
strwythur TROBM yn galw ar y cynllunydd i feddwl ‘y tu allan i’r bocs’. Mae’r cynnwys cyfoes 
hefyd yn golygu y gellir cymryd ysbrydoliaeth oddi wrth sefyllfaoedd modern e.e. datblygiadau 
mewn technoleg a gwrthdrawiadau militaraidd cyfredol. Mae cynllunio TROBM yn cynnig her 
gyffrous i gynllunwyr. 

Ystyriwch y potensial ar gyfer:

•    Cynllunio set 
•    Cynllun goleuo 
•    Cynllun gwisgoedd 

Dyma un o’r cysyniadau cynllun yn y 
cynhyrchiad gwreiddiol gan NTW 18

YMATEBION ODDI WRTH NAOMI EVERSON

Roedd Naomi yn actor yn y cynhyrchiad gwreiddiol yng Nghaeredin. 

Yma	mae’n	siarad	am	ei	phrofiadau	yn	ystod	y	cyfnod	ymarfer		ac	yn	ystod	y	perfformiadau	yng	
Nghaeredin...

‘Roedd	bod	yn	rhan	o’r	cynhyrchiad	hwn	yn	fraint	enfawr.’

‘Roedd	hi’n	hanfodol	fod	stori	Bradley	yn	cael	ei	hadrodd,	fe	ges	i’r	cyfle	i	fod	yn	rhan	o	hanes.	
Teimlais	fel	ein	bod	ni’n	sefyll	dros	gyfiawnder,	sydd	bob	amser	yn	rhyddhaol	ond	weithiau’n	
frawychus.’

‘Dyma’r	rôl	fwyaf	heriol	yn	gorfforol	rwyf	wedi	ymgymryd	â	hi,	fe	gawson	ni	ein	hyfforddi’n	llawn	
gan	gyn	swyddog	o’r	fyddin,	chawson	ni	ddim	llacio	o	gwbl!	Hefyd	roedd	gorfod	dal	gwn	trwm	a	
gwisgo	lifrai	byddin	llawn	yn	diosg	pob	elfen	fenywaidd	a	balchder’		

‘Roedd	llawer	o’n	cynulleidfaoedd	yn	ymwybodol	o	achos	Bradley	Manning	ac	yn	dod	gyda	
syniad	clir	o’u	barn	tuag	ato.	Ar	brydiau	fe	fydden	ni’n	cael	ein	heclo,	pobl	yn	cerdded	allan	
ac	yn	rhegi.	O’r	rheiny	arhosodd	byddai’r	heclo	yn	diflannu	erbyn	diwedd	y	perfformiad	ac	
roedd	bob	amser	tawelwch	llethol	yn	yr	ystafell.	Sylweddoliad.	Ac	wrth	gwrs,	byddai	rhai	yn	
cymeradwyo drwyddo ac yn gweiddi anogaeth i Bradley/Chelsea trwy gydol y perfformiad. 
Roedd	yn	ddarn	o	theatr	roedd	yn	rhaid	i	chi	ymateb	iddo..’

‘Roedd	Bradley	Manning	yn	ddarn	ensemble,	roedden	ni	i	gyd	yn	chwarae	o	leiaf	5	cymeriad	
gwahanol	trwyddo,	golygai	hyn	fod	y	cyfan	yn	gyflym	ac	roedd	lefel	yr	egni	yn	uchel	iawn.	
Rwy’n	cofio	ambell	dro	bod	gennyf	yn	llythrennol	eiliadau	i	newid	fy	ngwisg	yn	llwyr,	roedd	
hyn	yn	gwbl	lafurus	yn	lleisiol	a	chorfforol,	ac	felly	roedd	cynhesu	ac	amser	tawel	cyn	pob	
perfformiad	yn	allweddol.	Fe	chwaraeodd	bob	un	ohonon	ni	Bradley	trwy	gydol	y	darn.	I	
ddechrau	teimlai	bron	nad	oedd	yn	gweithio,	roedd	gan	bob	un	ohonon	ni	farn	wahanol	o	
Bradley	ac	yn	ei	bortreadu’n	gwbl	wahanol.	Roedd	gan	John	(y	cyfarwyddwr)	hyder	ei	fod	yn	
gweithio ac roedd yn iawn. Cyn gynted yr agorodd y sioe, roedd y cynulleidfaoedd wrth eu 
boddau	fod	gan	Bradley	gymaint	o	wynebau	gwahanol,	doedd	e	byth	yn	gyson	ac	o	hyd	yn	
cuddio	y	tu	ôl	i	wyneb	newydd.	Roedd	yn	gwneud	synnwyr	perffaith.’

‘Roedd perfformio’r ddrama yn wefreiddiol ddigon, ond roedd perfformio’r ddrama tra roedd y 
prawf	ymlaen,	serch	hynny,	yn	gyfrifoldeb	enfawr	-	teimlasom	fod	gennym	ni	ddyled	i	Bradley	
a’i deulu. Yn ystod y prawf fe newidiodd ei enw a’i ymddangosiad i Chelsea, ac fe anrhydeddon 
ni hyn hefyd. Roedd gan yr ysgol lle perfformion ni’r ddrama rhyw awyrgylch iasol yn perthyn 
iddi,	roedden	ni’n	rhedeg	o	gwmpas	mewn	gwisg	byddin	drwm	ac	yn	portreadu	bywyd	bachgen	
gafodd	ei	gamddeall	a’i	gam-drin	gymaint.	Roedd	yn	teimlo’n	gignoeth	a	byw”		

Naomi Everson Gorffennaf 2016

Mae hwn wedi’i gymryd o’r fanyleb:

Edrychwch ar bob adran.

Sut fyddech chi’n cymhwyso’r hyn a wyddoch am TROBM?
Pa feysydd mae angen i chi astudio ymhellach? 

Adran A: 55 marc
Cwestiwn yn archwilio sut gellir perfformio’r testun yn y theatr. Bydd disgwyl i ddysgwyr ymdrin 
â’r testun fel perfformwyr theatr, cyfarwyddwyr a dylunwyr. 

Dylai dysgwyr ystyried:

 ● dehongliad cymeriad (e.e. drwy gymell a rhyngweithio) 
 ● sgiliau perfformio lleisiol a chorfforol gan gynnwys rhyngweithio 
 ● mathau gwahanol o lwyfan 
 ● lleoliad cymeriadau a’u symudiadau/pellter rhyngddynt (cynefineg)
 ● elfennau dylunio gan gynnwys: 

 o sain
 o goleuo
 o set a phropiau 
 o gwisgoedd, gwallt a cholur 

 ● sut mae theatr fyw, fydd yn cael ei gweld fel rhan o’r cwrs, yn dylanwadu ar eu    
penderfyniadau a’u dealltwriaeth o’r modd y mae drama a theatr yn cael eu datblygu a’u   
perfformio

UNED 4 – AR GIP

Adran B: 40 marc
Cwestiwn traethawd am sut gellir addasu’r testun ar gyfer cynulleidfa gyfoes. 

Dylai dysgwyr ystyried: 

 ● cyd-destun cymdeithasol, hanesyddol a diwylliannol y testun 
 ● dylanwad ymarfer theatr cyfoes 
 ● sut mae theatr fyw, fydd yn cael ei gweld fel rhan o’r cwrs, yn dylanwadu ar eu    

 penderfyniadau a’u dealltwriaeth o sut mae drama a theatr yn cael eu datblygu a’u   
 perfformio 
 ● sut mae’r testun yn ymdrin â’i thema 

 

 



THE RADICALISATION OF 
BRADLEY MANNING g a n  T I M  P R I C E

TA G  U G / S A F O N  U W C H  D R A M A \ \  ©  W J E C  C B A C  L t d  2 0 1 6

Clawr: Sgriniau; NativeHQ http://bit.ly/2aRiTlP

Clawr y llyfr ; Tim Price, The Radicalisation of Bradley Manning, Bloomsbury Methuen Drama 
(argraff o Bloomsbury Publishing Plc.)

Milwyr; Richard Campbell / Theatr Genedlaethol Cymru

Golygfeydd o’r ddrama; Farrows Creative / Theatr Genedlaethol Cymru

Milwr; Richard Campbell / Theatr Genedlaethol Cymru

Sgriniau; NativeHQ http://bit.ly/2aRiTlP

Monitorau; Farrows Creative / Theatr Genedlaethol Cymru

Dylunio gweledol; Richard Tunley.

Golygfeydd o’r ddrama; Farrows Creative / Theatr Genedlaethol Cymru

CYDNABYDDIAETH

Gwnaethpwyd	pob	ymdrech	i	gysylltu	â	deiliaid	hawlfraint	y	deunyddiau,	ond	os	oes	unrhyw	
beth	wedi’i	hepgor,	neu	unrhyw	beth	yn	anghywir,	rhowch	wybod	i	ni	er	mwyn	i	ni	allu	gwneud	
y cywiriadau angenrheidiol. 


